Synod Information & Publicity Department, Synod Office , Annexe Building, Mission Veng, Aizawl

?Synfocity = 934

mail us at : mzsynfo@gmail.com; mizoramsynod@gmail.com - Phone - 2314648\ April 25, 2024

O

MTC Graduation Day
April 18, 2024 (Ningani) khan Missionary Training College (MTC) chuan B.Miss. zir zo mi 19 te thlahna
hun (Graduation Day) vawi 12-na, Golden Jubilee Hall, Mission Vengthlang Kohhranah an hmang.

Programme hi chawhnu dar 2:00-ah tan a ni a, Rev. Dr. C. Lalramchhana, Principal MTC-in inlawmna
leh inhmelhriattirna hun a hmang a. Synod Moderator Rev. R. Vanlalnghakan College Magazine a
tlangzarh bakah Graduation Day thuchah a sawi. Rev. C. Zorammawia, Senior Executive Secretary-in
zir chhuakte hnenah Certificate a hlan a, Rev. Vanlalrova Khiangte, MTC Governing Board member-in
MTC Praise 2024 Music Video Album a tlangzarh bawk. Rev. Dr. K. Lallawmzuala, Executive
Secretary i/c Synod Mission Board-in zirlaite hnenah lawmman chi hrang hrang a sem a, Synod
Mission Choir tum hnih an zai bawk. Rev. H. Laltlanthanga, Statistician, Mizoram Synod-in zir chhuakte
tawngtaisakna hun a hmang a, Rev. Dr. Lalchawimawia, MTC Governing Board member-in
malsawmnain programme a khar a ni.

Tun tumah hian zirlai ti tha lawmman (College Awards 2024) hetiang hian hlan a ni :

1) R. Dala Award for Biblical Studies - Augustine Lalrinmawia Royte
2) Rohmingthangi Award for Theological Studies - Lalrinawma

3) Tirhkoh Chhingtei Award for Mission & Historical Studies - Lalrinawma

4) M. Suaka Award for Religious and Cultural Studies - Lalrinawma

5) Tirhkoh Thangzawna Award for Christian Ministry - Lalrinawma

6) Rev. Dr. Lalsawma Award for Language Studies - Lalrinawma

7) Upa Thangkima Ralte Award for Field Work & Project - Lalrinawma

8) Lalbiakchhungi Award for Academic Excellence - Lalrinawma

9) Robuanga Award for Best Outgoing Student - Lalthangmawia

Missionary Training College hi kum 1978 khan Missionary Training Department tiin Aizawl Theological
College-ah bul tan a ni a. Kum 1996 atang khan Aizawl Theological College (ATC), Durtlanga sawn
chhoh a nih hnuin Synod Multipurpose Training Centre (SMTC) nen a kal kawp leh a, chumi hnuah
chuan Synod Multipurpose Training Centre (SMTC) atangin lak hran niin Missionary Training Centre
tih a lo ni ta a. Kum 2007 Synod chuan College-a hlan kai a remti a, Synod thurel angin June 4, 2010
khan Missionary Training College (MTC) chu a lo piang ta a, Senate of Serampore College hnuaia
B.Miss zirna hmasa ber a ni. MTC-ah hian B. Miss zirna bakah missionary training chi hrang hrang
kalpui a ni bawk.

Synod Officers' Meeting (OM) an thu
April 24, 2024 (Nilaini) nileng khan kum 2024-a a tum 12-na atan Synod Officers' Meeting an thu a,
meeting hi Rev. R. Vanlalnghaka, Moderator-in a kaihruai a ni.

Meeting-ah hian Mizorama cancer a tlem theihna tura hma lak dan tur chungchang te, Madras Christian
College Chaplain tur chungchang te, Pastor Quarters sak dilna chungchang te, 'I Love Taiwan' Programme
chungchang te, fa lak (adoption) chungchanga zirtirna chungchang te, Synod hnuaia Contract leh Daily
rate en that chungchang te leh Solar electricity chungchang bakah agenda eng emaw zat ngaihtuah a ni.
OM member hi pariat an awm a, an kal kim thei a ni.

Finance

April 19, 2024 (Zirtawpni) khan Ramhlun North Kohhranah Synod Sum vawn dan training neihpuiin
Upa F. Lalhmangaiha, Finance Manager; Pu Zaihmingthanga Fanai, Accountant; Upa Lalrosanga
Kawlni, O/A leh Pu Lalhruaizela Ralte, O/A te an kal.

Trust
April 23-25, 2024 chhungin Tuithumhnar Pastor Quarters leh Damdep Pastor Quarters Building en

felin Pu Lalramenga Royte, J.E. a kal.

Presbyterian Bible School (PBS)-in Farewell & Dedication vawi 57-na
April 25, 2024 (Ningani) chawhnu dar 1:00 khan Presbyterian Bible School (PBS) chuan Batch 57-na
pualin Farewell and Dedication Programme, Pi Zaii Hall, Synod Conference Centre-ah an hmang.

Programme hi Rev. Lalrinsanga, Principal-in a kaihruai a, Rev. R. Vanlalnghaka, Synod Moderator-in
zir chhuakte hnenah Certificate hlanin thuchah a sawi a, zirlai exam-a ti thate hnenah Rev. P.B.
Mankima, Synod Secretary-in lawmman a hlan a, class kal kimte hnenah Upa Vanlalsawma Siakeng,
Synod Secretary (Jr.)-in lawmman a hlan a, Pu C. Awithanga Award chu Rev. H. Laltlanthanga,
Synod Statistician-in a hlan bawk.

PBS-ah hian a din tirh atangin tun thleng hian zirlai 2723 an awm tawh a, chung zinga 2271 chuan tha
takin an pass tawh a. Tuna batch 57-naah hian zirlai 32 awmin zirlai 25-in tha takin an pass a, exam lo
6 an awm.

Exam-a ti tha zual pathumte hnenah lawmman X 1000/-, X 700/-, ¥ 500/- leh lawmpuina thuziak PBS
Committee hminga hlan a ni a, chungte chu:-

1-na - Helen Zothankhumi d/o K. Liandala (L), Jehova Shalom AG Church

2-na - Lalbiakzuali d/o Thangdailova, Chanmari West Kohhran

3-na - C. Lalnunpuii d/o Lalhmuchhuaka, Zamuang North Kohhran.

Batch 57-na zirlai zingah hian class kai kim mi paruk hnenah lawmman ¥ 500/- theuh hlan a ni.

Kum 2014 atangin Christian Theology subject leh Kohhran Inrelbawlna leh PCI Danpui subject-a ti tha
berte hnenah Pu C. Awithanga Award hlan thin a ni a. Batch 57-naah hian Kristian Theology subject
leh Kohhran Inrelbawlna & PCI Danpui subject-ah te Helen Zothankhumin he Award hi a dawng a,
Award hian ¥ 1000/- a keng tel a ni.

Worship
April 24-26, 2024 chhung hian Zawlnuamah Zai hruai training neihpuiin Pu H. Lalrinmawia, Senior
Music Instructor a kal.

Bial Inkhawmpui

April 26-28, 2024 chhung hian Mizoram Presbyterian Kohhran bial hrang hrangah Bial Inkhawmpui
neih a ni dawn a. April 26 (Zirtawpni) zanah Palai Lawmna & Report Inkhawm neih a ni ang a, April
27 (Inrinni) nilengin rorel a ni ang a, zanah vantlang Pathian biak inkhawm neih a ni ang. April 28
(Pathianni) chawhma, chawhnu leh zanah te vantlang Pathian biak inkhawm neih a ni ang a. Chawhnu
inkhawmah Lalpa Zanriah Sakramen theh a ni ang a, zan inkhawmah Bial Chairman kal chhuak turin
Valedictory Sermon an sawi ang. Pathian biak inkhawm hun hrang hrangah thupui sawi tura ruatten
thuchah an sawi bawk.

Inkhawmpui hman dan tur leh programme kimchang chu Bial Nomination committee-in an ngaihtuah
thin a. Bial Inkhawmpui hi April thla Pathianni vawi 4-naah neih thin a ni a, chutih rualin eng emaw
rokhawlhna avanga hmang hma hret leh hmang tlai hret an awm bawk.

Nikum lam report-a a lan danin tun dinhmunah Pastor bial 298 awmin kohhran 1,139 a awm mek bawk.

Prison Ministry
¢ Khawmawi Kohhran chuan Synod Prison Ministry Sub-Committee kal tlangin District Jail, Lawngtlaia
dah tur pulpit an hlan.
¢ April 18, 2024 khan Synod Prison Ministry Sub-Committee, Lunglei chuan District Jail Biak In,
Lungleiah thutthlengsei (Bench) 30 an hlan.
¢ Synod Prison Ministry chuan District Jail hrang hranga kohhranho hnénah hetiang hian thilpek
X 1,06, 680 hu man a hlan:

District Jail, Aizawl & Mamit - Havana, Combo Speaker.

District Jail, Chhiahtlang - Keyboard, Yamaha PSR 373.

District Jail, Siaha - Havana, Combo Speaker & Keyboard, Yamaha PSR 373
¢ District Headquarters khawpui chhunga Kohhran leh a hnuaia Fellowship hrang hrang - KTP, KPP
& Hmeichhe Comtt pualin, 'Jail-a rawngbawl dan tir' tih thupuia hmangin Seminar neih a ni a. March
thlaah Siahaah neih a nih hnuin April 20, 2024 khan Mamitah seminar hi neih leh a ni a. Inrinni zan leh
Pathianni zanah te kohhran hrang hrangah Awareness Campaign neih nghal a ni bawk.

O John Williams Hospital, Lunglei
John Williams Hospital, Lunglei chuan kum 2023-2024 tangka kum chhung khan Charity fund atangin
¥ 4,68,565/- leh donation atangin X 5,58,375/- an dawn bakah khawl, bungrua leh thil dang mamawh
chi hrang hrang an dawng bawk. Heng thilpek chi hrang hrang petute, kohhran mal, Kohhran Hmeichhia,
KTP, Kohhran Pavalai bakah pawl hrang hrangte leh mimal malte chungah John Williams Hospital-a
thawktute an lawm takzet a ni. (phek dangah a kimchang tarlan a ni)

O Synod Mission Board
¢ Jharkhand Mission Field
April ni 21, 2024 (Pathianni) khan belhtu thar pahnih an awm.
¢ Calcutta Mission Field
April ni 21, 2024 (Pathianni) khan belhtu thar pakhat a awm.
¢ Arunachal & Assam Mission Field (West)
April ni 21, 2024 (Pathianni) khan belhtu thar pahnih an awm.
¢ Ramthar Campaign
April 20-21, 2024 chhung khan New Diakkawn Kohhranah Ramthar campaign-in Rev. R.
Lalhmingsanga, SMB Secretary chuan hun a hmang a, Pathian thuchah tum li a sawi. Board Secretary
hi Rev. K.C. Vanlalduha leh Kolasib Area Masihi Sangati Choir-ten an tawiawm a ni.

O Synod Relief Fund
Tun hnaia harsatna hrang hrang tawkte hnenah Synod Relief Fund atangin hetiang hian chhawmdawlna

pek a ni.

S.No Khua/Veng Pek chhan Chhungkaw zat Pek zat

1. Darlung Huan kang 1 i 50,000/-
2. Zemabawk North Damlo 2 £ 20,000/-
3. Zemabawk Field Veng Damlo 2 i 20,000/-
4. Zote Damlo 1 £ 10,000/-
5. Lungdai Hmarveng Damlo 1 i 10,000/-
6. Thenzawl Kanan Damlo 1 kS 10,000/-
7. Hmuncheng In chhia 1 i 10,000/-
8. Tuidam Damlo 1 kS 10,000/-

Belh khawm T 1,40,000/-

Tun hnaia Mizoram hmun hrang hranga thlipui, rial leh ruahsur avanga harsatna hrang hrang tawkte
hnenah tanpuina hetiang hian pek a ni bawk:

Bilkhawthlira chhungkaw 134 hnenah X 15,48,000/-, Kualmawi khuaa chhungkaw 143 hnenah
¥ 15,66,000/-, Kharzawl khuaa chhungkaw 24 hnenah X 2,88,000/-, Bilkhawthlir Hmarvenga chhungkaw
67 hnenah ¥ 5,36,000/-, Tuithavenga chhungkaw 32 hnenah X 2,56,000/-, Saipum khuaa chhungkaw 9
hnenah ¥ 1,24,000/-, Champhai Dinthar Venga chhungkaw pariat hnenah X 1,20,000/- leh Sateek
khuaa chhungkaw paruk hnenah X 80,000/- pek a ni.

O FM Zoawi - Aizawl & Lunglei : Hruaina Eng Radio Programme
April 26, 2024 (Zirtawpni) @ 7:30 p.m. :

Solo : Zoramchhani - Lalpa a tha

Zaipawl : Bawngkawn Bial Zaipawl - Beiseina thar

Thusawi : Rev. R.C. Lalnghakliana - Pathian nena len dun

Solo : Hlimhlimi - Min pui ang che

Zaipawl : Chanmari Bial Zaipawl - Vanram kan thlen hun chuan

O Su Samachar Prasaran Programme :
April 28, 2024 (Pathianni) 5:30 pm. :
Group/Choir/Solo : Lalduhawma - Mere Gunah
Group/Choir/Solo : Mission Veng Kohhran Masihi Sangati - Lahu se Naya niyam
Testimony : Mr. Dipu Patuari
Group/Choir/Solo : Champhai Vengthlang Pastor Bial - Hamara Kal
Group/Choir/Solo : Kristian Centre Zaipawl - Hawale

Hruaina Eng TV Programme

25.4.2024 (Ningani)
26.4.2024 (Zirtawpni)
27.4.2024 (Inrinni)
28.4.2024 (Pathianni)

8:30 pm  : Thupui zir bing

5:00 pm : Kristian Naupang Pual

5:30 pm  : Puitling Sunday School Zirlai
8:00 am  : Weekly round up

5:30 pm  : Su Samachar Prasaran

29.4.2024 (Thawhtanni) 8:30 pm : Hruaina Eng Luang chhuak

Moderator leh Executive Secretary-te Programme:
Rev. R. Vanlalnghaka : Moderator

April 29, 2024
April 30, 2024
May 1, 2024

Theological Education Board (TEB)
PBS Committee leh Central KTP Committee
Mission Board

Rev. C. Zorammawia : Senior Executive Secretary

April 29, 2024
May 1, 2024

Theological Education Board (TEB)
Mission Board

Rev. V.L. Luaia Hranleh : Executive Secretary

April 25, 2024
April 30, 2024
May 2, 2024

PBS Graduation Programme
Hospital BEC
Women Hostel-a lut tur interview Board

Rev. Dr. K. Lallawmzuala : Executive Secretary

April 25, 2024
April 29, 2024
April 30, 2024
May 1, 2024

Hospital Enthatu Committee

Sikulpui Committee

PBS Committee leh Central KTP Committee
Mission Board

May 2-5 chhunga PCI General Assembly, Chaltlang Kohhrana neih turah Moderator leh Executive
Secretary te an tel ang.

Sunna - Pu Kapmawia, Missionary
Pu Kapmawia, SMB missionary, MDTC, Bualpuia thawk chu April 13, 2024 (Inrinni) khan Cancer

natna avangin a boral a,

April 14, 2024(Pathianni) khan Rev. R. Lalrinsanga, Director, Masihi Sangati

Kendra-in a vui a ni. Pu Kapmawia hian kum 2014 atangin Synod Mission Board hnuaiah Missionary
rawngbawl hna a thawk tan a. Kum 2014-2016 chhungin Kosopcherra, Cachar Tlangramah Evangelist-
in a awm a, kum 2017-2021 chhunga Duttapur, Cachar Tlangram-a Evangelist hna a thawh leh hnuin
kum 2022 atang khan MDTC, Bualpuiah Agriculture Worker tura dah a ni. Pu Kapmawia hian a nupui
leh a fate pathum a kalsan a ni.

PRESBYTERIAN HMEICHHE HOSTEL HRIATTIRNA

A hmun

Pawl 11 leh Pawl 12 zir tur, kum 2024-2025 chhunga Presbyterian Hmeichhe Hostel, Kulikawna awm duh
tan ni 30.4.2024 (Thawhlehni), tlai dar 4:00 thleng dil theih a ni.

Interview hun : Ni 2.5.2024 (Ningani) dar 10:30 a.m
: Synod Committee Room-I, Synod Office

Dilna Form hi Kohhran Hmeichhe Department, Synod Office-ah leh Warden, Presbyterian Hmeichhe
Hostel, Kulikawnah lak theih a ni.

Sd/-
Rev. V.L. Luaia Hranleh
Executive Secretary
i/c Presbyterian Hmeichhe Hostel

John Williams Hospital, Lunglei Thilpek report (April 2023-March 2024 chhung)
THILPEK: Tun Financial year chhunga thilpek kan dawnte chu hengte hi an ni:

S.No CHARITY FUND Pek Zat
1. Serchhip Vengchung Pastor Bial Kohhran Hmeichhia 10,000
2. Aizawl Zonuam Kohhran Hmeichhia 10,000
3. Pi K. Vanlaldiki 7,000
4. Thingsulthliah Pastor Bial Kohhran Hmeichhia 10,000
5. Lunglei Chanmari Pastor Bial Kohhran Hmeichhia 15,000
6. Tawipui N II Pastor Bial 5,000
7. Hnahthial Pastor Bial Kohhran Hmeichhia 5,000
8. Hnahlan Pastor Bial Kohhran Hmeichhia 5,000
9. Lunglei Chanmari Kohhran Hmeichhia 20,000
10. Khawzawl Dinthar Pastor Bial Kohhran Hmeichhia 20,000
11. Lunglei Chanmari Pastor Bial KTP 7,480
12. Lawngtlai Pastor Bial Kohhran Hmeichhia 5,000
13. Lunglei Chanmari Kohhran 50,000
14. Sangau Pastor Bial KTP 5,000
15. Keitum Pastor Bial 5,000
16. Lawngtlai Pastor Bial Kohhran Hmeichhia 5,000
17. New Serchhip Pastor Bial Kohhran Hmeichhia 5,000
18. Sangau Pastor Bial Kohhran Hmeichhia 10,000
19. Venghnuai Pastor Bial KTP 25,000
20. Haulawng Pastor Bial 10,000
21. Kolasib Project Veng Branch KTP 2,000
22. Lunglei Chanmari Pastor Bial Kohhran Hmeichhia 63,700
23. Tuikhuahtlang Branch KTP 15,000
24. Zobawk Pastor Bial Kohhran Hmeichhia 15,000
25. Kolasib Diakkawn Kohhran Hmeichhia 6,365
26. New Capital Complex Pavalai Pawl 10,000
217. MESA Sub-Hgrs Lunglei 15,000
28. Khawzawl Dinthar Bial Kohhran Hmeichhia 20,000
29. Tuikhuahtlang Branch KTP 15,000
30. Khatla Pastor Bial Kohhran Hmeichhia 30,000
31. Lawngtlai Pastor Bial Kohhran Hmeichhia 5,000
32. Tlabung Zodin Bial Kohhran Hmeichhia 7,020
33. Lunglei Chanmari Kohhran Pavalai Pawl 15,000
34. Aizawl Chanmari Kohhran Hmeichhia 20,000
TOTAL 4,68,565
CHARITY FUND PEK CHHUAH ZAT
S. No Hming Address Kohhran Pek sak zat
1. Nisha Zawlpui PCI 15,000
2. Lalduhawmi Thangpui BCM 20,000
3. Binot Kumar Phairuangkai Buddhist 8,000
4. Lalvenhima Farm Veng BCM 10,000
5. Samuel T. Lalmuankima Ramthar BCM 8,000
6. Vanmalsawmi Dawn PCI 23,000
7. Lalnunmawii Zadeng Tuidanchhuah PCI 9,500
8. Janata Devi Pangtlang PCI 7,200
TOTAL 1,00,700
S No. DONATION Pek Zat
1 Zemabawk Pastor Bial Kohhran Hmeichhia 10,000
2. Hming thup 5,000
3. NI1. Lalbiakdiki Fanai 25,000
4 Zobawk Pastor Bial 18,310
5 Lawngtlai Chanmari Kohhran Hmeichhia 5,100

6. Aizawl Dawrpui Kohhran Hmeichhia 10,000
7. Zemabawk Kawnveng Kohhran Hmeichhia 10,000
8. 2qa Battalion MAP, Lunglei 20,000
9. Lunglei Ramthar Veng Kohhran 23,965
10. Lungpho Pastor Bial Kohhran Hmeichhia 10,000
11. Central Kohhran Hmeichhia 4,00,000
12. D.C. Lunglei (Republic Day thilpek) 4,000
13. K. Lalengzuala 1,000
14. Tuikual Kohhran Hmeichhia 10,000
15. K. Vanlaldiki 1,000
16. Pi Lalramngaii 5,000
TOTAL 5,58,375
S. No THIL DANGTE Pek Zat
1. Zawlpui Pastor Bial Kohhran Hmeichhia Dustbin 3
2. South Sabual Branch KTP Bench 3;Buhtlei 10;Hmunphiah 8
3. Rebecca Drug Centre, Aizawl Oxygen Concentrator 1
4, Manager, UPC Press, Chanmari, Lunglei Cake 1 (Krismas present)
5. Branch Manager, MRB, Lunglawn Buhfai Bag 1 +Artui Case 1
6. Lunglei Chanmari Kohhran Hmeichhia Puan 73
7. Zawlpui Pastor Bial Kohhran Hmeichhia Hmunphiah 24
8. Z.C. Enterprise, Venglai, Lunglei Refrigerator 1
9. Asst. Commissioner, Excise Dept., Lunglei Codeine Cough Syr. Bur 300

RAWNGBAWLNA HNA RUAK DIL THEIH

A hnuaia tarlan rawngbawl hnate hi Mizoram Presbyterian Kohhran hnuaiah a ruak a. Mizoram Presbyte-
rian Kohhran mi, kum 18-35 inkar, ni 10.6.2024-a kum 18 pum tawh, kum 35 la pumhlum lo, zuk leh
hmuam leh ruih theih thila fihlim tan dil theih a ni. Dilna Form leh Tualchhung Kohhran Confidential
Report Form hi Synod Service Board Office, Aizawl leh Synod Office, Lunglei atangin ni 24.4.2024
(Nilaini) atangin lak theih a ni. Dilna hi Synod Service Board Office, Aizawl-ah thehluh tur a ni a, dilna
form man ~ 20/- a ni. Dilna form-ah hriat tur pawimawh tarlan a ni.

1. P.C. GIRLS' SCHOOL-A THAWK TUR

Hna hming Chowkidar (Contract), Post 1
Thiamna : Class VIII certificate holder
Hlawh : Synod hnuaia Chowkidar (contract) hlawh

(Quarters-a awm chilh thei a ni tur a ni).

2. SYNOD HIGHER SECONDARY SCHOOL-A THAWK TUR

Hna hming Mathematics Teacher (Contract), Post 1
Thiamna : Graduate with B.Ed. or equivalent from any recognised university
Hlawh : Synod hnuaia Graduate (contract) hlawh
[Secondary Section (High School)-ah Mathematics a zirtir ang].
Dil theih hun chhung : Ni 23.5.2024 (Ningani) dar 5 p.m. thleng
Written test hun : Ni 1.6.2024 (Inrinni) Dar 10 a.m.
Interview hun : Ni 10.6.2024 (Thawhtanni) Dar 10:30 a.m.

Sd/- Rev. C. Zorammawia
Secretary
Synod Service Board
Synod Office; Aizawl

